
Supliches - 24a Domënia ia por l’ann Aaaa

 

Dî plëgn de bunté, 
Pordené é le tru plü cört da s’incunté un cun l’ater, mo da jí por chësc tru adorunse to aiüt.
Al’invocaziun “Bel Dî, nosc Pere” 
respognunse “condüjesse por le tru dla pordenanza”. 
 
1. I periun por le vësco, i proi y sü colauradus y sües colauradësses 
che s’abina en jöbia, ai 17 de setëmber, a Porsenú ala conferënza pastorala, 
ch'ai ciafes motivaziun y ligrëza nöia te süa misciun (chît) 
Bel Dî, nosc Pere, - condüjesse por le tru dla pordenanza.
 
2. La Dlijia adora fanc y fanceles y forzes jones te sües vignes.
I periun por i proi, i colauradus y les colauradësses che surantol sëgn da d'altonn
inciaries nöies te nosta diozeja (chît) 
Bel Dî, nosc Pere, - condüjesse por le tru dla pordenanza.
 
3. Al é datrai stritaries che se tira inant por agn alalungia deach’an n’é nia bugn da pordené. 
I periun ch’i sunse bugn da odëi ite che pordenanza porta pro a se sté bëgn y vire en pesc.
(chît) Bel Dî, nosc Pere, - condüjesse por le tru dla pordenanza.
 
4. I periun por les porsones amarades de nosc paisc. 
I periun ch'i sunse bugn da les tó ite te nosta comunté y te nosta oraziun 
y scinchi sanité, forza y speranza. (chît)
Bel Dî, nosc Pere, - condüjesse por le tru dla pordenanza.
 
5. Por gauja dla richëza conzentrada tles mans de püc se desleria fora la meseria tres deplü.
I periun por chi che patësc la fan, che perd ciasa y campagna y che mëss arbandoné sües teres 
por gauja dla desdruziun dla natöra (chît)
Bel Dî, nosc Pere, - condüjesse por le tru dla pordenanza.
 
6. Por podëi se presenté dan da Idî unse debojëgn de süa pordenanza. 
I periun por nüsc defunc, che Idî ti lasces sintí so pordonn, ch’ai pois palsé en pesc. (chît)
Bel Dî, nosc Pere, - condüjesse por le tru dla pordenanza.
 
Dî, nosc Pere, 
tö nes pordones nosta colpa, sciöch’i dessun ince nos pordené;
dëidesse da porté pro ala pesc che mët man dan nosta porta,
por Gejú Crist nosc Signur. Amen.
 
 
ACLAMAZIUNS - KYRIE
 
Signur Gejú Crist, tö nes racomanes da pordené y da ester misericordiusc 
sciöche le Pere tl cil Kyrie eleison / Signur, pieté.
 
Signur Gejú Crist, tö nes mënes to Spirit Sant a cherié te nos n cör nü

Christe eleison / Crist, pieté.
 
Signur Gejú Crist, alzé söla crusc - t'os nes trá düc pormez a te

Kyrie eleison / Signur, pieté.


